
				এই পাতাটির মুদ্রণ সংশোধন করা প্রয়োজন। 
, नौश। कश्मिौ। Set
জ্যোতিষ । ।
ন্যায় এবং স্মৃতিশাস্ত্রের অ্যােয় নবদ্বীপে জ্যোতিঃশাস্ত্রের বিলক্ষণ উন্নতি হইয়াছিল। কত কাল পুর্বে ভারতবর্ষে জ্যোতিঃশাস্ত্রের অভু্যদয় হইয়াছে তাহা নির্ণয় করা হুরূহ। তবে পৃথিবীর আদিম জ্ঞানভাণ্ডার বেদের মধ্যেও নাতি-বিস্তৃত ভাবে জ্যোতিবিদ্যার উল্লেখ দৃষ্টি হয়। বেদ যজ্ঞকৰ্ম্মাত্মক। যজ্ঞ করিতে হইলে কালজ্ঞানের আবশ্যক। জ্যোতিঃশাস্ত্ৰই সেই কাল-ভজ্ঞানের একমাত্র উপায়। এই জন্যই জোতিষ বেদের ছয়টি অঙ্গের অন্যতম অঙ্গ ।
সুৰ্য্যসিদ্ধান্তে উল্লিখিত হইয়াছো-ময়নামক অনুরের প্রার্থনায় স্বয়ং সুৰ্য্যদেব তাহার অভীষ্ট পুরণের নিমিত্ত স্বীয় দেহ হইতে এক ঋষিকে স্থষ্টি করেন ; তিনি ময়ের প্রশ্নের উত্তর প্রদান করায় সূৰ্য্যসিদ্ধান্ত গ্ৰন্থ বিরচিত হয়। সুৰ্য্যসিদ্ধান্ত রচিত হইবার পর 'আৰ্য্যভট, বরাহমিহির, ভাস্করাচাৰ্য্য, কেশব-দৈবজ্ঞ, গণেশদৈবজ্ঞ প্ৰভৃতি অসংখ্য জ্যোতির্বিৎ ভারতীয় জ্যোতিষ-বিদ্যার অসাধারণ উন্নতি সাধন করিয়া গিয়াছেন। আৰ্য্যভটই সর্বপ্রথমে পৃথিবীর গতি নির্ণয় করেন। বরাহমিহিরের গ্রন্থে জ্যোতির্বিদ্যা-সংক্রান্ত নবাবিষ্কৃত অনেক তত্ত্ব পরিলক্ষিত হয়। ভাস্করাচাৰ্য্যই প্ৰথম মাধ্যাকর্ষণ-শক্তির আবিষ্কার করেন। কেশব দৈবজ্ঞ ও গণেশদৈবজ্ঞ প্ৰভৃতির গ্রন্থে তিথি নক্ষত্র ও গ্ৰহণ-গণনাদির দুন্দর নিয়ম দৃষ্ট হয়। এতদ্ভিন্ন অনন্তদৈবজ্ঞা-প্রভূতি বহুসংখ্যক গ্ৰন্থকার জাতক-সংক্রান্ত (জন্মপত্রিকা প্ৰভৃতি নিৰ্ম্মাণ সম্বন্ধে ) বহু গ্ৰন্থ রচনা করিয়া গিয়াছেন।
বঙ্গদেশে। কতকাল পুর্বে জ্যোতিঃশাস্ত্রের আলোচনা আরম্ভ হইয়াছে, তদ্বিষয়ে কোন লিখিত বিবরণ না থাকিলেও বঙ্গীয় জ্যোতির্ষিৎ-সম্প্রদায়ের কুল গ্ৰন্থ হইতে । এদেশে জ্যোতিষশাস্ত্র চর্চার একটা স্থল সময় নির্ণয় করা যায়। এখন বঙ্গদেশ বলিলে যে সীমান্তৰ্গত জনপদ বুঝায়, পূর্বে তাহা বুৰাইত না । পুর্বে বৰ্ত্তমান বঙ্গদেশের পশ্চিমাংশ অর্থাৎ নদীয়া, বর্ধমান, বীরভূম, বাঁকুড়া, দীনাজপুর, রাজসাহী পূর্ণিয়া মালদহ, মুসিন্দাবাদ, চব্বিশ পরগণা প্রভৃতি জেলার অন্তর্গত স্থানকে ‘গৌড়" ও যশোহর, ফরিদপুর, পাবনা, ঢাকা, বরিশাল, মৈমনসিং কমিল্লা, শিলেট, নওয়াখালি প্ৰভৃতি জেলার অন্তৰ্গত স্থানকে ‘বঙ্গ” বলিত। শ্ৰীষ্টীয় সপ্তম শতাবীয় মধ্যভাগে শশাঙ্ক নামে এক নরপতি মহাপ্ৰতাপের সহিত গৌড়রাজ্য শাসন

